
எண்ணிய நல் புவனங்கள் ஏழுமாறும் 
இரு மூன்று தீவமும் எட்டு இடமும் விட்டு 
பண்ணிய நல் விரதமெல்லாம் பலிக்கும் என்று 
பாரதத்தில் பங்கயத்தோன் படிந்திட்டானே 

ஸ்ரீ ஸங்கல்ப சூரியோதயம்

ஸுத்தாசாரத போவகை நியத:

புனிதமான ஆசாரங்களே தபோவனமாகும் 
ஸத்விஷயத்தில் தெளிந்த அறிவே மலையாகும் 
திருமாலின் திருவடியை பெறுவதில் உள்ள ஆவலே கங்கையாகும் 
அவ்வாவலில் ஆழ்ந்திருப்பதே நீராட்டமாகும் 
வேதார்த்த விசாரம் பண்ணுவதே தவமாகும் 
தர்மத்திலும் மோக்ஷத்திலும் பற்றின்றி 
அர்த்த  காமங்களிலேயே ஈடுபடும் மக்களுடன் 
வாழ்வதை விட்டுத் தனிமையையே 
விரும்புதல் மிகவும் உகந்தது 

பழவேரி சக்கரவர்த்தி ஆர் லட்சுமி நரசிம்மாச்சார்யர் 
வைணவன்குரல், ஐய மாசி, பெப்ருவரி 2015,  பக்கம்  14.

தேனார் கமலத் திருமகள் நாதன் திகழ்ந்து உறையும்
வான் நாடு உகந்தவர் வையத்து இருப்பிடம் வன் தருமக்
கானார் இமயமும் கங்கையும் காவிரியும் கடலும் 
நான நகரமும் நாகமும் கூடிய நன்னிலமே. 

வேறுபலன் ஒன்றையும் நாடாது மோக்ஷ த்தையே விரும்பி பிரபத்தியை அனுஷ்டித்த பரமை காந்திகள் வசிக்கும் இடமே இமயம்,  கங்கை, காவேரி, கடல், வேறு பல க்ஷேத்திரங்கள் , நாகமும் (பரமபதமும்) கூடிய  நல்  நிலம்.

ஸ்ரீ வேதாந்த தேசிகன் 


